
F329-001ra,01 G durchlevchtigen fuͤrſtynnen vnd frawen ffrawen Elizabeth Margrafynnen czu Merhern Meyner
genedigen ſvͤnderlichē frawen Enpyte ich Iohannes von gotes gnaden Byſchof czu Olinunt cz des Ro͗miſchen keyſers
Canczeler Meyn demvͤtiges gebe=
F329-001ra,02 te Indem heyligen namen des almechtigen gotes Genedige frawe Sint den hohen lerer ſant
Auguſtinus dorczu dy wirdigen biſchoͤfe vnd gelerten meyſter ſant Euſebius vnd ſant Cyrillus dvncket das menſchen
herczen menſchen czunge vnd alle vor=
F329-001ra,03 nvmft nicht vollen ſagen oder bedencken muͤge ſant Ieroni=
F329-001ra,04 mus grozſe wirdikeit domite yn der almechtige got hat ſo mildiglich begabet Mit welcher kvnheit
ſal ich denne ſeines lobes mich vnder winden Sint alle meyne kvnſt dy ich bey allen meynen tagen gelernet habe eyn
vnbederbes neſſel=
F329-001ra,05 crawt iſt neben roſen varben vn̄ vyol ſchoner kvnſt Sulcher hey=
F329-001ra,06 ligen lerer vnd firſten Eynicz=
F329-001ra,07 licher weiſer menſch mag mir das czu grozſer torheit keren das ich vnmuͤglicher dinge mich ſo
tuͤrstiglichen vnderwunden habe doch entſchuͤldiget mich ewer fuͤrſtleiches gebot dem ich gehorſam ſein ſal vnd wil czu
allen czeiten vnd habe mich dor
F329-001ra,08 eyn auf gnade des almechtigen gotes williclich geseczczet In grozſer hoffenvnge das mey=
F329-001ra,09 nen gebrechen erfullen werde des guͤte vnd des volkom̄eheit Der mit ſein eines creften aller werlde
vinſternuͤſſe erleuchtet So von durchlevchtige fuͤrſtȳne vnd genedige frawe habe ich indiſem buche gearbeitet mit rechten
trewen vnd mit ernſt=

F329-001ra,10 lichem vleizſe czu winden dem almechtigen gote Sant Iero=
F329-001ra,11 nimus czu eren vnd czu getraw=
F329-001ra,12 em dynſte ewern furſtlichen gnaden was ir dorynne troͤſt=
F329-001ra,13 liches vnd gutes vindet das dancket gotlichen gnaden waz aber gebrechens derynne fvn=
F329-001ra,14 den wirdet das kv͗met alczu
F329-001ra,15 mal von meynes gebrechens wegen wann ich ſo gelerter nicht byn das ich wirdig ſey ſuͤlche grozſe
dinck czu ſynnen vnd czu cichten dacz iſt dy rubⁱca DAs iſt der erſte bry͗f den ſant Euſebius Samaſiun dem Biſchofe vnd
dem Roͤmiſchen fuͤrſten Theo donio geſendet hat dorynne er be=
F329-001ra,16 ſchreybet ſant Ieronimꝰ leben ſeyne achtbere lere dy er geſa=
F329-001ra,17 get hat ſeynen bruͤdern Inden leczten czeyten ſeines todes Seyne grozſe andacht dy er gehabet hat
do er gotes leich=
F329-001ra,18 nam enpfahen wolde vn̄ ſeine andechtigen gebete dy er von gotes leichnam geſprochen hat vnd
etliche grozſe czeichen di geſchenͤ Sint inden czeyten ſei=
F329-001ra,19 nes todes dorczu claget er auch ſeinen tot mit ſuͤfczen vnd mit clagbern worten daz Erſte Cap̄ DEm
erwirdigen vater damaſus der Biſchofe Cardinalen vnd Theo donien Dem roͤmiſchē fuͤrſten Enpite ich Euſebius et=
F329-001ra,20 wenn des allerheyligſten ſant Ieronimꝰ ſchuler der iczvut cla=
F329-001ra,21 res lichtes ſuͤlches ſeines va=
F329-001ra,22 ters vorweyſet iſt Suͤczſen ſmerczen vnd noch ſuͤzſer frew=
F329-001ra,23 de manigfaldiclich vnd yn maniger weýſe hat der al=
F329-001ra,24 mechtige got mit vns allen geredet durch ſeynen aller
F329-001ra,25 lybſten Svn ſant Ieronimꝰ von ſeynen heiligen ſchriften In vil wundern vnd nich in allen tugenden
di der almechtige got durch yn gewircket hat vnd mitten vnder vns noch teglichen wircket der wir auch geczewge ſeyn wir
dy yn geſehen haben vnd ſeine heilikeit mit vnſern awgen beſchawet haben vnd gegriffen haben mit vnſern ſelbes hen=
F329-001ra,26 den Beide ſeine wort vn̄ ſey=
F329-001ra,27 ne kvnſt vnd ouch ſeine hey=
F329-001rb,01 lige goͤtliche lere wann ſeyn heiliges leben offenbar geweſen iſt So von was wir geſehen vnd gehort
haben dasſelbe kvndige wir ewer libe wann wir etwēn als irſame ſchafe yn grozſer irrvnge yrre geweſen ſein vnd gekeret
waren czu vn=
F329-001rb,02 nuͤczen meren vnd gute lere nicht hoͤren wolden Svnder wir ſampten czu vnd valſche vnd lugenhaftige
p pheten di auf geſtanden waren indem volke als lugenhaftige meyſter vnd predigten vil boſer irſamer keczereyen vncz an
di czeit das ſich empfendet vnd entſtunt dy=
F329-001rb,03 ſer lichte tag der heilige Sant Ieroniꝰ Der iczunt fvnfczig iar vnd ſechs monden geſchynen vn̄
gelevchtet hat indem tem=
F329-001rb,04 pel des almechtigen gotes mit vil arbeiten mit vil engſten mit wachen mit heiligem leſen auf die
rede das er vns vorle=
F329-001rb,05 get das brot warhaftiger lere irreſal von vns vortrybe vnd vns gelediget von ewiger ver=
F329-001rb,06 luſtͤ wann er an gehebet hat von der ſonnen aufgang vnd hat vncz an der ſonnen nider
F329-001rb,07 gank alle keczczer oͤberſtritten vnd hat di bogen irre were czu brochen vnd di ſchilde irer behendikeit
mit fewriger des glawben craft vorbrennet wann got mit ym gewundert hat auf diſer erden auf dy rede das ſein heyliger
name gebreytet vnd vorkvͤndet wir=
F329-001rb,08 de aller meniglichen daz ij DOrnach iſt er gefaren durch aller orter des ertreyches vnd hat arczneyet
alle goteserwelten Dy mit geſchoſſe der valſchen ketczereyen vorwundet warē vnd hat erlevchtet der lewte herczen domite
das er di hei=
F329-001rb,09 ligen ſchrift lewterlich ent=
F329-001rb,10 ſloſſen hat vnd alle vorbor=
F329-001rb,11 gene knoten auf geſtricket alle finſternuͤſſe erlevchtet Allen czweyfel czu warhaftiger ſycherheit aus
geleget Alle vngerechtikeit vnd valſcheit geſtraffet vnd gebeſſert vnd hat auch dorczu aus manigen czvngen czuſampne
bracht alle ſuͤlche warheit di er yndert vinden mochte Auf di rede das er als ein troͤſtlicher vater vnd ſeinen enlenden
kinden offen machet di wege des ewigen lebens vnd das er vns erfuͤlte vrewden vnd auch troͤſtlicher kuͤrczeweyle Der
wirdige vnſer vater ſant Ieronimꝰ hat auch geſterket Den geyſtlichen tempel des al=
F329-001rb,12 mechtigen gotes vnd hat den
F329-001rb,13 ſelben tempel gleich einer brynnenden lucern nicht vor=
F329-001rb,14 bergen Svnder er hat yn auf eynen glenſtigen levchter al=
F329-001rb,15 ſo geſeczet indem hawſe vnſˢs hˢren das er allenthalben levch=
F329-001rb,16 tet vnd hat denſelben tempel mit kreften des hymliſchen tawes vnd gleiſtlicher ſuͤzſi=
F329-001rb,17 keit ſeiner geblumten wortē alſo durch fevchtiget vnd ſo fruchtber gemacht das er aller werlde di
wege des hy=
F329-001rb,18 mels geoffenbaret hat oͤber alle ander lerer Auf di rede das wir lernen moͤchten dy wege domite wir

komē ſuͤ=
F329-001rb,19 len in Dy ſelige hoch gelobte ſtat vnſer ewigē wonvnge vnD auf di rede das wir nicht bleyben in
ſwacher ſuͤndiger bitterkeit dorynne vnſer veter mit leidigem irreſale geſeſſen haben di auch derſelbe hoch=
F329-001rb,20 wirdige vater ſant Ieroniꝰ beleytet vnd gefuͤret hat aus ſuͤlchem irreſale in demwege ewiger frewden
vnd hyme=
F329-001rb,21 liſches troſtes iij Caplin WAnn ich Euſebius czu nich=
F329-001rb,22 te anders bin nvr als ein halme der balde vorſwindet vor angeſichte des windes vnd ſwacher bin als
der vnflat des nymāt ach=
F329-001rb,23 tet in den gazſen vnd bin dor=
F329-001rb,24 czu liſpender czvngen Alſo daz ich nicht reden kan noch czu lobe des erwirdigen vaters meinͤ wort
geſchicken wy mag ich denne allerliebſten veter vnd herren euch ſeines lobes icht mite geteylen wann in Der warheit
als auch der heilige czwelfbote ſant paul geſprochē hat wer das ſache das ich mit engeliſchen vnd auch mit aller meſter
czvngen gereden kvͤn=
F329-001rb,25 de dennoch moͤchte ich ſein hoͤch=
F329-001rb,26 ſtes lob mit nichte erlangen noch inkeine weys beruᵉn So von meyne ich nicht czu hoffē in den
bogen meiner natuͤrlichē vornvmft vnd das ſwert ge=
F329-001rb,27 lerneter kuͤnſte mag ich dor=
F329-001rb,28 czu nicht geſterken Svnder der almechtige got ſul mein liecht werden der vormals geleret hat vnd
noch lernen wirdet mey=
F329-001rb,29 nen munt di warheit czu reden vnd czu ſprechen als er etwen=
F329-001rb,30 ne mit ſeiner almechtikeit Ba=
F329-001rb,31 laom des p pheten eſelynne ge=
F329-001rb,32 leret hat wenn alle koͤnigreiche ſein ſint vnd ſein herſchaft von eynem mers bys auf dicz andˢ reychet
vnd von den waſſern vncz auf dy oͤrter aller der ganczen werlde Indes almech=
F329-001rb,33 tigen gebote alle ding begrif=
F329-001rb,34 fen ſint vor des angeſichte ſich alle koͤnige bygen muͤzſen wēn nymant widerſten mag ſeynem
gotlichen willen vnd er nach ſeynen willen alle ding gemachet hat in hymel vnd auf erden in des creſten vnd indes gnaden
werden alle czvungen vnſers erwirdigen vaters ſant Iero=
F329-001rb,35 nimꝰ lob reden vn̄ vorkvͤnden vnd ſein wirdiger name in alle di werlde wirdiclich ge=breytet iiij Cap̄
Dyſer vnſer vater Ieronime iſt der warhaftige iſrl der nach dem herczen des al=
F329-001rb,36 mechtigen gotes erwelt iſt Er iſt auch derſelbe der ane geverde alles das geredet vn̄ vorbracht hat
das ym enpfol=
F329-001rb,37 hen iſt von gote Gegen koͤni=
F329-001rb,38 gen firſten vnd kegen aller welt Er iſt auch der lerer den got ſeiner criſtenheit ge=
F329-001rb,39 geben hat auf direde das er vorterben vornichten aus roden vnd vortreyben ſulle al=
F329-001rb,40 len dorn alle vnfletikeit vnd warhaftige weiſheit bawen pflanczen vnd ſterken ſu͗lle Er hat lyb gehabt
ſeine pru͗=
F329-001rb,41 der Er iſt derſelbe der ſo vil buͤcher von ebreyſcher vnd krichiſcher czungen Inlateine czunge bracht
hat mit grozſen arbeiten Er iſt der der di heilige ordenvnge der ampt di man inder heiligen kyrchen heldet des erſten fun=
F329-001va,01 den hat Er hat auch alle irri=
F329-001va,02 keit der heiligen ſchrift vor=
F329-001va,03 noͤmfticlich geſlichtet Indes liecht haben wir gewandert vnd mit dem brote ſeiner heyl=
F329-001va,04 ſamen lere ſey wir alſo ge=
F329-001va,05 ſpeyſet vnd geſterket das wir gehen moͤgen vncz auf den heiligen berg vnſers her=
F329-001va,06 ren Derſelbe vnſer liber va=
F329-001va,07 ter ſant Ieronimꝰ iſt auch ein ſeliger flus des lebendingen waſſers das gleicher weis als eine criſtalle
lauter iſt vnd increften gotes mitten durch di heiligen kirchen flevz=
F329-001va,08 ſet Auf des beiden ſeiten le=
F329-001va,09 bendiges holcz wechſet Das wirdige frucht inſeinē czeitē brynget des bleter czu geiſt=
F329-001va,10 lichem ſynne ſint allem criſ=
F329-001va,11 tenlichenvolke v Caplin SEnfter vnd ſu͗zſer iſt er geweſen in allein ſey=
F329-001va,12 nem volke Gotes vnd auch der lewte frvntſchaft hat er wirdiclichen behalden yczunt bittet er vor di
gemei=
F329-001va,13 ne kyrche O wunderhaftiges vas mit allem edlen geſteine ſo wirdiclich gecziret der Oͤbe=
F329-001va,14 riſte meiſter hat dich ſo luſt=
F329-001va,15 iclich gemachet was ſal ich vor=
F329-001va,16 bas mer ſagen dy hymel ſagē ſein lop vnd Das firmament vorbotſcheftet di grozſenwˢck der ſchrifte
ſeiner hende Auch iſt keinerley rede noch geczuͤn=

F329-001va,17 ge das nicht begriffen ſey in worten ſeiner lere wenn ſey=
F329-001va,18 ner lere ſal vnd ſuͤzſer don ſich iczunt hat in alle werlt ergozſen O du vnſprechliche barmherczikeit
vnſers almech=
F329-001va,19 tigen gotes wy manigley hey=
F329-001va,20 deniſche dyet hat deine guͤter Indeinem ſone Ieroniꝰ geſam=
F329-001va,21 net Alſo das czu ſulchen gna=
F329-001va,22 den di Ieroniꝰ alleine hat ny=
F329-001va,23 mant gereichen muͤge in aller werlt Ieroniꝰ iſt ein fuͤrſte vnd ein fuͤrer vnſers glawben Seine
geſprechikeit ſeiner ge=
F329-001va,24 bluͦmten rede domite er di heiligen ſchrifte ans ebreyiſ=
F329-001va,25 chem vnd ans krychiſchem ge=
F329-001va,26 czuͤnge Inlatein bracht hat mus ſich alle diſe werlt allewege wundern ſein wer=
F329-001va,27 des lop iſt allermeniglich offenbar vorkuͤndet wenn er iſt mit goͤtlicher weiſheit erfuͤllet Gleich einem
grozſen wazſer vnd ab ich di warheit reden ſal Soiſt ſeine weiſheit grozſer denn der koͤnigynne Sabba geweſen ſei di doch
den tewern hochgebornen Salomon inweiſheit hat vorſuchet vn=
F329-001va,28 gleiches grozſer ſint ſeine wˢck denn meine wort getragen moͤgen di ir von mir horent werlich er
iſt allewege gut allen den di gerechtes hˢczen ſein wenn er boſheit allewege hat gehaſſet Er hat wunders vil gewirket auf
diſem ert=
F329-001va,29 reich Indem ſchaten ſeiner lere habe wir geſezſen vn̄ di frucht ſeiner tugenden hat vnſern mūt
ſuͤzſiclichen geſmecket vn moͤglich iſt das ymant waz wir von ym gehoͤret vn̄ geſe=
F329-001va,30 hen haben inkeiner weiſe ge=
F329-001va,31 reden ader geſprechen moͤge vj WAnn ich Euſebius nicht gerediger bin vn̄ mir ingeſprechikeit nicht
czawet So mus ich kurcz=
F329-001va,32 lichen ſagen das ich meyne des weiſheit das Ieroniꝰ gleich ſant Iohanſen Baptiſten iſt wenn ſi beide
Iungfrawen vnD beide eynſidel geweſen ſint von ſant Iohanſen bap=
F329-001va,33 tiſten ſtet geſchriben alsſo Io=
F329-001va,34 hannes was gecleidet mit kamelenharen So mag Ie=
F329-001va,35 roniꝰ wol von ym ſelber Spre=
F329-001va,36 chen Meine geliet meines leybes waren behaftet mit dem ſacke Mein veel was vor=
F329-001va,37 blichen vnd gleich einem moren oͤberall vorſwarczet Von ſant Iohanes ſpricht man auch das er
waltho=
F329-001va,38 nig geſſen habe vn̄ wurczen in der wiltnuͤſſe Nv ſpreche aber Ieroniꝰ von ym ſelber Eſſens vnd
trinckens wil ich ſweygen wenn ich vnd meine muniche nicht anders nvr kalt wazſer getruncken haben vn̄ geſoten ſpeiſe
czu eſſen Bey vns eine grozſe vnkevſcheit geachtet were Sant Iohānes iſt durch di gerechtigkeit ein marterer Sant Ieroniꝰ
wi wol das ſey Das er mit dem ſwerte ſeines leibes nicht berawbet ſey doch iſt ym ere vnd lon der marter nicht benomen
wann czweyerley marter iſt Dy eyne ſo man ſtirbet mit boſer lewte ſwertē Di ander ſo man widerczenu͗keit anfech=
F329-001va,39 tvnge vnd wider drys mit ſtar=
F329-001va,40 kem herczen geduldiglichen leydet Werlichen mag ich ſpre=
F329-001va,41 chen Ieroniꝰ iſt ein warhafti=
F329-001vb,01 ger materer wenn er durch Dy heilige gerechtikeit durch lobliche gedult vnd durch lere der gotlichen
warheit indiſer clagenbernder worlde Grozſen ſtreyt wider boͤſe lewte menlich enthalden vnd getragen hat wann ym wol
kvnt was Das gotliche weiſheit allen dingē ſterker iſt vnd hat tugent=
F329-001vb,02 lichen gelebet indem ange=
F329-001vb,03 ſichte gotes vnd inalle ſeinem truͤbſale inaller ſeiner leid=
F329-001vb,04 vnge hat er ſich mit worten ny vorgeſſen vnd nicht auf erden toͤrleiches geſprochen in dem
angeſichte vnſers herren vij Capetulum Wer moͤchte geſweigen der grozſen truͤbſale arbeite obelhandelvnge ſmerczē ſlege
hunger durſtes bitter=
F329-001vb,05 keit des leibes brodikeit wach=
F329-001vb,06 vnge vngemach wandervnge inpilgerynis weyſe Magerheit vnd krankheit Des leybes vaſ=
F329-001vb,07 ten ingrozſem gebrechen ar=
F329-001vb,08 mut vnd nicht alleine ſuͤlche diſe leidvnge Svnder andere di vil grozſere vnd ſwerer vnd auch ane
czal ge=
F329-001vb,09 weſen ſint di er alczumale in ſeinem erwirdigen leibe durch den heiligen namen vnſers hˢren ihu⑩
pi⑩ geliden hat Als der erwyrdige vnſer lyber vater Ieroniꝰ in etlichen ſey=
F329-001vb,10 nen ſchriften ſelber bekennet vnd auch ſpricht in ſu͗lchen worten Ich ſtunt inder einot der grozſen
wuͤſtenvnge di mit der ſonnenhicze alſo vorbrun=
F329-001vb,11 nen was das ſi den moͤnichen eine grawſamige wonvnge ane czweyfel machet vnd dauchte mich
dennoch Ich were in groz=

F329-001vb,12 ſen luͤſten dort czu Rome alle tage was ich in grozſem ſuͤfczen weynen vnd ab mich beweilen wider
meinen willen ein ſlaf begriff e So behingen meine duͤrren beine auf der bloſſen erden vnd wy wol ich ingeſel=
F329-001vb,13 leſchaft were der wilden tyre dennoch dauchte mich anefecht=
F329-001vb,14 vnge des tewfels das ich bey Ivngfrawē czu Rome vnd bey frawē were vnd in meinem kalden leybe
empfendet ſich tegeliche der vnkevſcheit ſnoͤ=
F329-001vb,15 de vnd vnbederbe hicze viij GOt ſey mir des geczevg der nicht vnwar ſaget das ich ofte den ganczē
tag vnd dorczu di nacht vor=
F329-001vb,16 czeret habe inſemlichen gedancken vnd habe von der keſtigvnge meines leibes nicht gelaczſen vncz
an di czeit das von gnaden gotes di ſele vnd der leyp czu ſuzſem vride wi=
F329-001vb,17 derquamen vnd ſuͤlche ſuͤn=
F329-001vb,18 dige begervnge in mir geucz=
F329-001vb,19 lich vorleſchet wuͤrde Ich wein=
F329-001vb,20 te alle tage vnd widerſtunt Dem vmbederben meynem fleyſche mit vaſten mit wach=
F329-001vb,21 en vnd mit allem fleiſſe Ich ſchamte mich vor meiner ka=
F329-001vb,22 mer als ab ir kunt weren alle meine boͤſen gedancken vnd beweilen wart ich erczoͤr=
F329-001vb,23 net oͤber mich ſelben vn̄ ging in czorne durch gruͤnde durch berge vnd gelegenheit der wuͤſtenvnge
di ſuͤlche wuͤſ=
F329-001vb,24 tenvnge was ein kerker meynes duͤrſtigen armen vleiſches Do ſelbeſt was di ſtat meines gepetes
Almech=
F329-001vb,25 tiger got vnd warhaftiger richter aller menſchlichen gedancken Nu bis ſelber ge=
F329-001vb,26 czewg deiner goͤtlichen gna=
F329-001vb,27 den wer iſt ye in keinen czey=
F329-001vb,28 ten ſich geweſen Dem dein ſon ſant Ieroniꝰ vnſer vater nicht miteleidvnge getragen habe In-
frvͤntlichem criſten=
F329-001vb,29 lichen herczen wer hat sich geergert vͤm den dein ſon Ie=
F329-001vb,30 roniꝰ ſich nicht betrubet ha=
F329-001vb,31 be Sal man di heilige durch yre arbeit durch ire leidvn=
F329-001vb,32 ge loben Soiſt ane czweifel Ieroniꝰ wirdig alles lobes Ix Nv meine ich czu komen auf die grozſen
obelhandelvnge vn̄ auf ſulchen ſmerczen di er gely=
F329-001vb,33 den hat von boͤſen vnd valſchē ſeinen bruͤdern indiſer yame=
F329-001vb,34 rigen werlde was iſt ſant Ieroniꝰ leben Nvr alleine ein teglicher ſtreit wider boͤſe lewte vnd wider di
grozſe ſchar Der valſchen ketczer Al=
F329-001vb,35 le ketczer ruften oͤber yn als di brȳmenden lewen wann er ſtrafte ſi vnd krencket ire ſelen gleich den
giftigen ſpyn=
F329-001vb,36 nen vnd vorterbte alle yre fruͤchte vnd vortryb yrē ſnoͤ=
F329-001vb,37 den ſamen von allen mēſchen
F329-001vb,38 kinden Di vnczuͤchtigen pfaffen der leben alles vorlaſſen vn̄ vnbederbe was haben auf getan wider
yn yren ſvndigē munt vnd haben yn vorſme=
F329-001vb,39 het vnd haben von ym ge=
F329-001vb,40 logen in boſer argeliſt vnd ſint allewege vint geweſen in allem ſeinem leben Gleich tobendingen
hunden vn̄ als veiſt ochſen haben yn beſeſ=
F329-001vb,41 ſen beide ketczer vn̄ hochfert=
F329-002ra,01 tige pfaffen wider yn ſint auf geſtanden valſche ge=
F329-002ra,02 czewg vnd haben gegen ym yre czungen gleich den boſen natern velliſchlich gewetczet wann boͤſe
gift Der lungen in yrem munde geweſen iſt wenn auch yre gedancken czu aller boſheit geſchicket waren vnd ſy allewege
ge=
F329-002ra,03 reyt ſint geweſen wider den heiligen gerechten man vnd vnder des glawben gerechti=
F329-002ra,04 keit czu ſtreyten So haben ſy ſtricke geleget ſeinē fuzſē in meinvnge ab ſi yn in ichtes irſales
begreiffen moͤchten Auf di rede das ſulchen hey=
F329-002ra,05 ligen leres Sant Ieronimꝰ namē nicht blibe ingedecht muͤſſe der lewte vnd er vor=
F329-002ra,06 ſmehet vnd vorwuerfen wuͤr=
F329-002ra,07 de ans gedancken aller lew=
F329-002ra,08 te x O du almechtiger ſuzſer got wy mochte ymant den vorwerf=
F329-002ra,09 fen den erwelt vnd erkorn hat deine ewige vorbedech=
F329-002ra,10 tikeit dem du ſulche ere ge=
F329-002ra,11 geben haſt daz er mit ſey=
F329-002ra,12 ner lere vorgeweſen iſt al=
F329-002ra,13 lem roͤmiſchen volke den du ſo mechtigen gemacht haſt inſeynen worten vnd gehey=

F329-002ra,14 liget haſt in allen ſeinen wer=
F329-002ra,15 ken wann du almechtiger haſt yn alſo geſterket das er indeinē creften auf gehe=
F329-002ra,16 bet hat dy vallenden ans ſuͤn=
F329-002ra,17 den erlediget hat di gevan=
F329-002ra,18 gen in boͤſen gedancken er=
F329-002ra,19 leuchtet hat Di blinden den vorborgen was das licht der ewigen warheit vnd der indeinem namē
inrechter meynvnge hat alle wege gefuͤret Dy gerechten vn̄ der alle czeit ſterke tugent vnd dorczu warheit gegeben hat
Deinen erwelten criſtenlichem volke Der auch als eyne ſch=
F329-002ra,20 allende boſawne in hohem mey=
F329-002ra,21 ſterlichem done allen ſvndˢn ire ſvͤnde vorkundet hat vn̄ hat di pforten der ſuͤnden vnd ire eyſerynne
rygel mit mechtigem ſwerte ſeiner meiſterlichen lere alczumale czubrochen vnd dornach als dy boͤſen ſeines gotlichen
vleiz=
F329-002ra,22 ſes gewar worden do worden durch ſnyten yre herczen Vn̄ wetczten auf yn ire czene vn̄ worden
velſchlich gedencken in yrem mute In meinvnge czu ſpannen wider yn yren bogen der valſcheit vn̄ alles arges Dorynne ſy
ſeinen tod nach yrer meynvnge alczu
F329-002ra,23 mal bereytet hatten xj DOczwiſchen vnd in allen ſuͤlchen grozſen leyd=
F329-002ra,24 vngen hat alle wege der heilige vnſer vater ſant Ieroniꝰ mit gnaden des hey=
F329-002ra,25 ligen geiſtes veſter geſtan=
F329-002ra,26 den in ſeinem andechtigem ge=
F329-002ra,27 bete vnd in allen tugentlichē werken vnd hat czu allen ſtvn=
F329-002ra,28 den alle vntugent getoͤtet vnd alle vntugenliche werk lebendinge gemacht vn̄ hat di armen ſvnder
aus aſchen yres vnflates erhebet auf den tron der eren Seyne hof=
F329-002ra,29 fenvnge iſt nicht geweſen auf ſeine natuͤrliche kraft vnd hat ſich ſein ſelbes ný geſichert vnd hat auch
keiner=
F329-002ra,30 ley hoffenvnge indiſer werlde reichtvm geſeczt Svnder in gotes krefte vnd ingebote des almechtigen
gotes hat er alle ſeine widerſachen ge=
F329-002ra,31 ſtraffet vnd ſi mit ſeiner lere creften alczumal vberwunden wann er mit ſeiner arbeit allermeniglich
geleret hat als vnſers hˢen ihus⑩ criſtus ritter vnd erwelter krempfe dorvͤm das er wol woſte daz nymant gekronet wirdet
nvr der ritterlichen vnd warhaftic=
F329-002ra,32 lichen ſtreitety Dornach wur=
F329-002ra,33 den auf yn boͤſe lewte ſo ſtarc=
F329-002ra,34 ken has vnd ſo grozſen czorn vaſſen vnd wurden als eyn boͤſes geſlechte Dorynne nicht trewe was
wider yn ingroz=
F329-002ra,35 ſem ſmerczen vnd allewege waren ſy in yren reten wider yn erbittert vnd graben ym czornes vrſache
wo ſy moch=
F329-002ra,36 ten Mit irem vnmenſchlichem leben vnd vorſpottetē yn in weybes gewande das ſy yn valſchem rate
ym czugeleget hatten an di ſtat ſeines geiſt=
F329-002ra,37 lichen gewoͤnlichen gewandes auf di rede das er dorynne geſehen wurde als ein vn=
F329-002ra,38 kewſcher man vn̄ mit ſul=
F329-002ra,39 cher valſcheit vortryben ſy yn aus der ſtat czu Rome Einmuticlich vn̄ gemeynē rate xij WAs tet
aber dorczu vnſer heiliger vater ſant Ieroniꝰ waz ſolde anders tvn Denn das er alles ſuͤlches vnrecht geduldiglichē leyt
indemuͤtikeit vn̄ inſuͤz=
F329-002ra,40 ſem herczen vnd vorkart yn nicht alle yre ſuͤlche ſvͤnde vnd lyes ſy bleiben inſuͤlchen yren vnvorn-
vmften vn̄ fur von dannen gegen Conſtan=
F329-002ra,41 tinopolim Czu dem heiligen vater ſant Gregorio nazan=
F329-002rb,01 zenus O du herczen liber va=
F329-002rb,02 ter ſant Ieronime O du ſtar=
F329-002rb,03 ker wunderhaftiger man von dem nȳmer volſagen kan menſchliche czunge O du volles vas erfullet
mit allen tugenden O du lichter bilder aller gedult O du lich=
F329-002rb,04 te lampe ſuͤzſes bildes O du wirdige krone aller tugende in goͤtlichen eren eckeſtein vnd weſtenvnge
der heili=
F329-002rb,05 gen criſtenlichen kirchen So ye veſter di boſen dich betruͤ=
F329-002rb,06 bet haben ſo du ye ſterker ye tugentlicher wurden biſt O du reines lamp ane allen meyl wi gar
geduldiglich haſt du alle vnrecht geliden ſuzſe waren deine wort inſo ſweren leiden wenn du ny anders […]icht geſprochen
haſt Nur alſo alleine Ich ſage dir danck meynē herren vn̄ meinē gote das du mir czu leyden gibeſt Indeinem lobe vnd
indeinē gotlichen eren vnd das du mich des wir=
F329-002rb,07 dig gemachet haſt daz mich dy werlt hazſe wenn aller meniglich czu deinē himelreich komen mus
nicht anders nvr indeinē lobe vnd inobel=

F329-002rb,08 handelvnge der werlde xiij Cap⑩ SAnt Ieroniꝰ gedult vnſers liben vaters hat des hymels bedecket
wann inrechter gedult iſt al=
F329-002rb,09 lewege beſtetiget geweſen di craft aller ſeiner eren vn̄ ingot hat er geſeczet alle ſeine ſterke vnd ſein
hercze hat ſich von gote ny geſcheyden der bogen ſeiner vinde iſt oͤberwunden vnd ſant Ieroniꝰ hat geſyget inſeiner gedult
vnd czu ſtarck worden allen ſeinen vinden Seine rechte hant hat in gotes creften oͤber komen alle ſeine widerſachē wann
der almechtige got ſein beſchirmer vnd behuter ge=
F329-002rb,10 weſen iſt czu ſeinem ewigen heile Dovon ſuͤlle wir ſein vn=
F329-002rb,11 wirdige kint lop ſingen dem almechtigen gote vnſerm herren go[…]e wenn er mit vn=
F329-002rb,12 ſerm vater ſant Ieroniꝰ wun=
F329-002rb,13 derhaftiglichen gewirket hat Nv lyben kint kuͤndiget ſulche gotesere aller werlde ſchefet waſſer
geiſtlicher frewden aus dem prvnnen goͤtlicher milde wenn vnſers liben vaters boſen widerſach=
F329-002rb,14 en voˢblindet ſein in yren boͤ=
F329-002rb,15 ſen gedancken vnd ir vnwey=
F329-002rb,16 ſes hercze in yrem irſale vor=
F329-002rb,17 vinſtert vnd vortoret iſt vn̄ wy wol das ſi dauchte Daz ſy weyſe weren Dennoch ſint ſy inyren
boſheyten genczlichen vortoret wenn ire meynvnge was das ſy goͤtliche warheit inluͤgen ſeczen wolden xiiij DO aber aus
der erden des ſuzſen herczen ſant Ieroniꝰ Dy rechte war=
F329-002rb,18 heit entſpros vnd di gerechti=
F329-002rb,19 keit wart von himel ſcheinē Do vylen czu haut di armen ketczer vnd di boſen criſten in dy gruben
Di ſy bedecket hat=
F329-002rb,20 ten Dobey wart der gerechte ſant Ieroniꝰ ny betruͤbet Dor=
F329-002rb,21 vͤm das got ſeine haut geſter=
F329-002rb,22 ket hatte Dovon heilige veter vnd aller liebſten herren mer=
F329-002rb,23 ket auf diſen gerechten glaw=
F329-002rb,24 bigen man wy gerechter wy fleizſiger wy getrewer er ge=
F329-002rb,25 weſen ſey indem hawſe des al=
F329-002rb,26 mechtigen gotes vns czu leren vnd czu vortreyben di ſchalk=
F329-002rb,27 heit aller ſvͤnden Dorczu vnd auch aus czu richten andere ſein tugent vnd wirdikeit were grozſe
notdurft ſulcher meiſ=
F329-002rb,28 terlicher rede der ich euſebius czu krank bin wann alles mein gebeine erſchuͤttet ſich vnd vorkranken
vnder mit mey=
F329-002rb,29 ne fuͤzſe in ſtarcken vorchten mich an czu nemen ſulcher groz=
F329-002rb,30 ſer dinge wann di pforte des einganges ſeines lobes mir vorſlozſen iſt vnd ſein lob czu ſprechen an
gehoͤret nvr allei=
F329-002rb,31 ne weiſe vnd volkomen lewte Dy ingrozſen vornuͤnften vor=
F329-002rb,32 mals gevͤbet ſint Dovon ſo meine ich ſeine grozſe wunder=
F329-002rb,33 haftigen wercht nicht alle czu beſchreyben wann nymant ſo vol=
F329-002rb,34 komen iſt der ſant Ieroniꝰ wir=
F329-002rb,35 dikeit gancz beſchreiben ader getichten muͤge wenn er ein brynnendes licht iſt aller triſ=
F329-002rb,36 tenheit Des wil ich mit huͤlfe gotes ſeinen erwirdigen tod vnd etliche merkliche ſınͤe wˢk gar
kuͤrczlichen ſagen xv DEr almechtige got des barmherczikeit ȳmer an ende ewiclichen bleybet der gerecht iſt vnd allwege
rech=
F329-002rb,37 ticlichen richtet Der allen gerech=
F329-002rb,38 ten lewten irer tugent rechtig=
F329-002rb,39 lichen lonet vnd alle ding yn barmherczikeit ſo ſchicket Das er als ein warhaftiger guter hirte ſeine
ſchaf inſeine ſchoͤs genediclichen ſāment Der hat nv in dyſen letczten tagen ſant Ieroniꝰ ſeinē lyben ſon noch ſey=
F329-002rb,40 ner grozſen arbeyt vnd noch ſtarken ſtreyten alſo gnediclichē bracht das er ym von dyſer ley=
F329-002rb,41 Digen welt dorynne Der geiſt wider den leip vnd Der leip wider den geiſt allwege vichtet alſo
geledigt vnd entnomen hat Das er furbas mer des tewefels der werlt vnd des vleiſches ane=
F329-002va,01 fechtvnge nicht vorchten darf wenn er iczunt des toͤtlichen gewandes entladen iſt vn̄ hat got mit
ewiger wirdikeit in ewigem lichte gnediclich ge=
F329-002va,02 cleydet Oſeliger liber vater Ieronime wy wol dir geſchenͤ iſt was du vormals auf dy=
F329-002va,03 ſer erden meynem ſchaten er=
F329-002va,04 kennet haſt das beſchawet nv Deine wirdige ſele inlawtern warhaftigem lichte O du er=
F329-002va,05 weltes vaͣs wy hoch iſt czu loben deine trewͤe das indeiner ſchy=
F329-002va,06 dvnge grozſer ſichtage dich nicht gehindern mochte daz du deiner liben kinder vorgeſſen woldeſt di
mit deiner lere von irer iugent als gruͤne czweyge gepflanczet ſein wenn du ire weynende clagbernͤ antlicze an geſehen haſt
inczeiten deines todes vnd haſt als ein getrewer vater ir enlende beweynet vnd haſt mir Euſebius deinē vnwirdigen iunger

mit waſſer vluͤſſigen angen alſo czu geſprochen xvj Cap⑩ Evſebius vil liber ſon worvͤm vorgewſſeſt du ſuͤlche vnnuͤcze
czeher dir iſt wol kunt Das es vnnuͤcze iſt das man der lewte tot beweinet welch lebender menſche mag dem tode entrȳnen
das got geſprochē hat mit welcher kunheit getar ymant das widerſprechen ſint nymant widerſteen mag ſeinē willen Dovon
liber ſon nicht wander fuͤrbas mer nach beger=
F329-002va,07 vnge des fleiſches las vō deinem weynen wenn di wapen vnſer ritterſchefte nicht fleiſchlich ſvnder
geiſtlich ſint Dornach karte ſant Ieroniꝰ ſein antlicze froͤlichen czu andern ſeinē kin=
F329-002va,08 den vnd ſprach czu yn mit frew=
F329-002va,09 denreichen worten lyben kint lazſet ewer weinen ſuͤfczet nicht durch meines ſterben willen Seit
alleſamt vroͤliches mutes wann mir meine begirliche czeit vnd der libe tag meiner ſel=
F329-002va,10 den iczunt komen iſt Auch ſprech ich wol der aller libſte tag den ich ye gelebet han in allen mei=
F329-002va,11 nen czeiten wenn mein got vnd mein hˢre der getrewer inſeinen worten vnd heiliger inſeinen werken
iſt auf getan hat di hant ſeiner mildikeit vnd meinet er welle mein enlen=
F329-002va,12 de ſele di durch ſvnden willen meines fater adams ingefenk=
F329-002va,13 nuͤſſe des todes gelegen hat mit ym czu fuͤren in das ewige leben das er mit erarnet hat mit ſeinem
tewern vnſchuͤldi=
F329-002va,14 gen blute Dovon herczēliben kint wenn ich euch allwege al=
F329-002va,15 leſamt getragen habe in ſuͤz=
F329-002va,16 ſiclicher libe ſo hindert nicht meine frewde lazſet dem ert=
F329-002va,17 reiche werden das ym czu ge=
F329-002va,18 hoͤret entploͤzſet meinen leip vnd gebet in der erden dor
F329-002va,19 aus er gemachet iſt das er wider geleget werde dannen er komen iſt xvij Caplin DO ſuͤlche rede ende
hette czu hant wurden alle bruͤ=
F329-002va,20 der mit czehern butterlichē begoſſen vnd entploͤzſten ſeinen heiligen leip der durch herti=
F329-002va,21 keit willen ſeines lebens alſo enpferbt was das grawſamig ſein angeſichte were wenn ſein leip was ſo
mager das man alles ſein gebeine vnd alle ſey=
F329-002va,22 ne glyder mochte geczelet habē vnd was durch ſlege willen ſo mit blute ſo beſtrvͤttet das er einem
ausſeczigen enlich was Des legten ſi den nackten leip auf di bloſe erde vnd dackten yn mit einem leyneinem ſacke Dornach
czu hāt als der heilige man empfinden wart der erden hertikeit Do karte er ſich czu den bruͤdernallen di mit ſmer=
F329-002va,23 czen mit engſten vnd mit bit=
F329-002va,24 terlichen czehern inſuͤfczen vnd in clage begriffen waren vnd ſprach alſo Ich mane vnd bitte euch
mein aller libſten kint di ich erczogen habe in guͤten vn=
F329-002va,25 ſers hˢren ihu⑩ xpi⑩ das ir in kref=
F329-002va,26 ten ſuͤlcher libe als ich euch ge=
F329-002va,27 meinet habe ingotlichem vride mitenander lebet wann gotes diner vnd gotes hof geſinde vnd gotes
frevͤnde wol an czy=
F329-002va,28 met das ſi vridelich ſein vnd noch geiſtlichen ſelden ſtellen czu gutem bilde werltlichem lew=
F329-002va,29 ten lyben kint wenn ir geiſt=
F329-002va,30 liche lewte ſeit worvͤm vorgeſ=
F329-002va,31 ſet ir deine vnfruchtige czeher nicht weynet vͤm mich bewey=
F329-002va,32 net ewer ſvͤnde vnd ſeit dorvͤm als bereit czu czehern Als ir be=
F329-002va,33 reyt geweſen ſeit czu den ſvͤnden wenn ſo ein ſvͤnder inczeiten ſey=
F329-002va,34 nes todes ſeine ſvnde rewen des frewen ſich dy hymeliſchen engel ſo aber ein guter menſch inſvͤnden
ſtirbet des werden ſy betruͤbet Aber mich ſuͤllet ir nicht beweinen als einen der So ſtirbet ſvnder ir ſullet euch mit mir
frewenn wenn ich ſich=
F329-002va,35 erheit des ewigen lebens in frewden habe begriffen xviij WAs iſt vnbederber denn dy ſwacheit Diſes
lebens dorynne wir ſint mit ſo vil leydvnge vn̄ ſo vil ſmerczen begriffen Alſo daz nȳmer eine ſtunde iſt Dorynne ein
lebender menſche leydens vn̄ ſmerczens ledig ſey Eyn reicher man iſt allwege inengſten vn̄ in vorchten Das er ſeinē reich=
F329-002va,36 tvm icht vorliſe Der arme iſt all=
F329-002va,37 wege ingedancken wi das er reicher wurde Eyn guter menſch vorchtet allwege das yn dy boͤſe werlt
ich czu valle brenge wenn er allwege invorchten iſt vn̄ be=
F329-002va,38 ſorget teglich das icht ſein ſchyf ſeines toͤtlichen leibes auf dem mere Diſer werlt ertrincke mit
ſchaden ſeiner ſele Dovon moͤ=
F329-002va,39 get ir wol merken herczen ly=
F329-002va,40 ben kint das wider man noch weip hˢre ader knecht alt ader iung geſichert iſt auf erden Diweil er
lebet inſwacheit diſes lebens wiſſet ir gebrechens an mir den ſuͤlt ir beweinen ſey des nicht ſo frewet euch meiner ſelden
waffen des leydes vn̄ des vngeluͤckes oͤber adams kinder Di auf dyſem groſſen mere der leidigen werlt ſwymmen yn ſo gar
ſtarker vnd ſo gar vnczellicher anefechtvnge der boſen geiſte wenn das ofte geſchyet vnd manchem wider
F329-002va,41 faren iſt Das er noch langer ſeliger tugentlicher ſchifvnge durch anefechtvnge des tew=

F329-002vb,01 fels inſvͤnde gevallen iſt vnd leider ertruncken in den czeiten als er inſtarcker hoffenvnge was er
ſolde das vber des ewi=
F329-002vb,02 gen lebens ſeliclich begreiffen Awe wy vil iſt der Di ſo loͤblich=
F329-002vb,03 en gelebet haben vnd czu valle komen ſint nvr mit einiger ſvͤnde xix DOvon liben kint diweil ir
lebet ſo voͤrch=
F329-002vb,04 tet vnſern hˢren beginſt=
F329-002vb,05 nuͤſſe aller weiſheit iſt vnſers herren vorchte Vnſer leben iſt ein ritterſchaft auf diſer erden wer hy
geſyget der wirt dort gekroͤnet Allediweyle vn̄ wir mit dyſer fleiſchlichen hawt be=
F329-002vb,06 decket ſein ſo muͤge wir vns einiger ſicherheit des ſyges nicht gervͤmen hette ſich adam vnſer vater
gevoͤrchtet ſo werͤ er nicht gevallen beginſtnuͤſſe aller boſen dinge iſt wer ſeiner krancheit tuͤrſticlichen glawbet wer ſich
nicht voͤrchtet Der ge=
F329-002vb,07 lawbet ſeiner tuͤrſtikeit wy moͤchte ymant mit golde mit ſilber vnd mit grozſem reichtvm vnder
mordern ſicher geſein was leret vnd anders der al=
F329-002vb,08 mechtige got nvr alleine das wir vns vorchten ſuͤllen wenn er alſo ſpricht vorchtet euch ſint ir nicht
enwiſſet czu wel=
F329-002vb,09 cher czeit der dyp komē welle wenn woͤſte der wirt czu wel=
F329-002vb,10 cher czeit der dyp komen welde ſo wuͤrde er ane czweifel wach=
F329-002vb,11 en auf die rede das ym ſein haus nicht durch graben wuͤrde xx WAs ſpricht denn der hochſte
ſluͤſſeltrager pe=
F329-002vb,12 trus Seit nuͤchtern kin=
F329-002vb,13 der vnd wachet ſteticlich wenn ewer widerſache der tewfel allwege v͗m get vnd ſuͤchet als ein
brȳmender lewe wen er vreſſen muͤge Nymant wonet ſicher vnder giftigen ſlangen ſo iclicher heiliger vnd weiſer iſt ſo ſal er
ſich deſter vaſter voͤrchten wenn ein iclicher vō der hoͤhe ſwerlichen vellet Des tewfels ſpeiſe mvs erwelet ſein boͤſer lewte
achte er nicht wen̄ er iſt ſicher das ſi bey ym bley=
F329-002vb,14 ben Der weiſe ſalomon iſt czu valle komen david ſein vater den got erwelet hatt noch ſein ſelbes
herczen iſt auch ſwerlich gevallen Dovon liben kint voͤrch=
F329-002vb,15 tet euch allwege vorchtet euch allenthalben wenn ſelig iſt der menſche der got ſeinen herrē vorchtet
vnd ſo di tewfel mit hereskraft wider yn ſtreiten Dennoch bleibet er inſteter ſich=
F329-002vb,16 erheit vnd ane alle vorchte ſein hercze vnd ab noch ſter=
F329-002vb,17 ker di anefechtvnge wuͤrde doch moͤchte ſy ſeine hoffenvn=
F329-002vb,18 ge nicht vorkeren wenn vol=
F329-002vb,19 komen gotes vorchte alle an=
F329-002vb,20 der vorchte vortreibet Goͤtliche libe vnd goͤtliche forchte ſint nvr ein dink das vns p phe=
F329-002vb,21 te wol beweiſet ſo er ſpricht Behefte nicht hˢre czu deinē vorch=
F329-002vb,22 ten xxi hErczen liben kint iſt ymant vnder euch der begyrig ſei gute tage czu ſehen der volge meiner
le=
F329-002vb,23 re Auf di rede das ſein antlicze ſeiner vornumft alſo erlevch=
F329-002vb,24 tet werde das er meren bley=
F329-002vb,25 be wenn wer got voͤrchtet der tut allwege das beſte in goͤtlicher gerechtikeit Seine ſele wirt erfrewet
vnd ſal ane czweifel das ewige leben erblich beſiczen wenn got eine veſtenvnge iſt allen den di yn voͤrchten vnd offenbart
yn ſein geheime als ſeinen liben frvͤn=
F329-002vb,26 den lyben kint was ir gutes beginnet das tut allwege in weiſheit vnd ingotesforchtē was ir ymmer
gutes getun muͤget das iſt alczumal vor=
F329-002vb,27 lorn ſey das ſache das ir dorvͤm der werlt lob begeret der Iūg=
F329-002vb,28 frawen waren czehuͤe di czu des hymels hochczeit gerufen warē vnd wart doch dem halbteil des
hymels pforte vorſloſſen nvr dorvͤm alleine das ſi in hochver=
F329-002vb,29 tigem mute das oͤl rechter de=
F329-002vb,30 muͤtikeit inden lampen yres herczen Nicht vleiſſiclich nicht demuͤticlich noch weiſlich behuͤ=
F329-002vb,31 tet vnd behalden hatten Ach wi vil der vnſeligen iſt di von ſvͤndē gereiniget ſein in der heiligen
tawfe vnd tragē noch xpo⑩ criſtenlichen namen den vil weger were das ſy ny ge=
F329-002vb,32 born weren wenn di helliſche pein der vnglawbhaftigen hei=
F329-002vb,33 den vil mȳner iſt denn der boſen criſten welde got das vnder criſten der boͤſen nicht di groſte czal
were xxij Wy gancz vnd wy veſte ein ſchyf allenthalben ſey das mus ertrincken ab es durch vnfleys der marner einiges hol
gewinnet Aller meniclich vorirret ſich inder wuͤſtenvnge diſer leidigen werlt Etliche lewte ſint be=
F329-002vb,34 ſweret mit geitikeit etliche ſint mit vnkeuſcheit vnfletig vn̄ Vngeſchaffen worden etliche ſint rawber
etliche ſint dybe ader ſuͤſt maudern ſvͤnden ſchent=
F329-002vb,35 lich gevangen Alſo das ſi mit gleichem irſal gleich vn̄ enlich worden ſein vn vornuͤmftigen tyren
vnd walde got das ſi den

F329-002vb,36 ſelben gleich geweſen mochtē ſuͤnſt ſint ſi vil erger wenn icz=
F329-002vb,37 liches ſeiner natur allwege vol=
F329-002vb,38 get So der boſe ſuͤndige men=
F329-002vb,39 ſche ſeine naturlichevornūft di er von gote enpfangen hat czu dem ergſten keren Suͤlche lewte ſint
nicht auf dem we=
F329-002vb,40 ge in di newe ſtat irlm⑩ czuko=
F329-002vb,41 men di ſich inhýmel ſo wirdic=
F329-003ra,01 lichen machet wenn ſvͤndiger lewte ſchaͣr dohyn nicht ge=
F329-003ra,02 hoͤret Centurio behilt von go=
F329-003ra,03 te mit demuͤtiger vorchte go=
F329-003ra,04 tes gegenwuͤrtikeit Di vor=
F329-003ra,05 ſaget wart durch oͤbermut einem hochfertigen koͤnige Ach leider wi wenig iſt der lew=
F329-003ra,06 te di des heiligen ewangeliū warhaftige lere gehorſam=
F329-003ra,07 lichen halden als der heilige czwelfbote geſprochen hat Suͤl=
F329-003ra,08 che czeit wirt noch komen das di lewte rechtfertiger lere nicht werden behalden vil iſt predi=
F329-003ra,09 ger aber di warheit predigt ymant ſelden Betrogen wer=
F329-003ra,10 den vil einveldiger lewte wenn yn di prediger vͤm cley=
F329-003ra,11 ne dinck grozſe gewiſſen machē vnd di groſſen ſvͤnde bleyben vngeſtraffet xxiij Caplin⑩ ayn valſcher
lerer iſt ge=
F329-003ra,12 leich einem ſwerte das beiden ſeiten ſneidet Bey
F329-003ra,13 weilen ergert er di lewte mit boͤſer valſcher lere beiweilen mit boſen werken vnd mit ar=
F329-003ra,14 gem bilde welche czeit das fewr natuͤrlich kalt wirt vnd welche czeit di ſterne vligen werden vnd das
waſſer czu fewr wirt So mag ein unkeuſcher man wol mit lawbe der vnkeuſche reinikeit predigen vnd ſagen vnd ab ein ſo
getaner prediget ſemliche wort vnd reinikeit das prenget keinē nucz wenn ein iclicher der das hoͤret mag wol in ſeinem
herczen gedenc=
F329-003ra,15 ken was predigt der inſeinē worten das er nicht beheldet mit ſein ſelbes werken wen̄ wer wol redet
vnd oͤbel tut der beſaget ſich ſelben vnd vil bas fu͗get ym ſein ſweigen wenn ſuͤlche vnnvͤcze rede di er ſo gar vnnvͤczlich
ſaget wi beheg=
F329-003ra,16 lich auch dem almechtigē gote ſulche predige ſei das kuͤndet vns der heilige pphete da=
F329-003ra,17 vid inſuͤlchen worten dem ſvͤnder ſaget got worvͤmre=
F329-003ra,18 deſt du meyne gerechtikeit vnd worvͤm nymſtu meine heiligen wort indeinen ſvͤn=
F329-003ra,19 digen mvnt Sint das du ney=
F329-003ra,20 deſt vnd haſſeſt alle tugentliche czucht vnd haſt mein wort vorſmehet vn̄ czu roͤcke gewor=fen xxiiij·
GAr vil iſt ſuͤlcher lerer dy grozſe ding ler=
F329-003ra,21 nen vnd behendiclichen in grozſem ſynne diſoutiren vn̄ alle ir meinvng das ſi gar czirlichen vnd
geſprechiclichen reden Nvr alleine vͤm werltlich=
F329-003ra,22 es lob vnd auf di rede das ſi ingemeynſchefte der lewte meyſter genennet werden vn̄ dobey haben ſy
keinen vleis czu tugentlichen wercken Ich Iero=
F329-003ra,23 nimꝰ habe mich des ervarn vn̄ iſt eine gancze warheit dovon ſuͤllet ir mir des genczlich glaw=
F329-003ra,24 ben das der lewte hercze vil mer czewhet vnd leret des le=
F329-003ra,25 bens reinikeit denn wol ge=
F329-003ra,26 czirte woert Dovon liben kint wircket des erſten gute werk vnd dornach predigt noch lere des
almechtigen gotes der mit gnadenreichen werken an ge=
F329-003ra,27 hebet hat nicht mit worten wenn alle predige iſt vnnvͤcze Di mit wercken nicht gebildet wirt Got
hat nicht geſprochē wer meines vater willen pre=
F329-003ra,28 diget der iſt mein wirdig Svn=
F329-003ra,29 der er hat geſprochen wer mei=
F329-003ra,30 nes vater willen tut der iſt mein wirdig lyber bruͤder ich ſtrafe nicht di prediger des gotlichen wortes
iſt das ſache das ſi auch das ſelber tvn was ſi den lewten ſagen Eyn prediger behender wort ab er ſeine predige nicht be=
F329-003ra,31 ſtetiget mit tugentlichen wer=
F329-003ra,32 ken der iſt nvr als ein wint der di oͤren bekv̄mert ein ravch der warheit der ſnelle vorſwin=
F329-003ra,33 det ane alle frucht Vornemt liben kint vornemt rechticlich was ich euch ſage vnd habet ge=
F329-003ra,34 duͤldigen oͤren czu meinen ge=
F329-003ra,35 trewen worten Meine meinvn=
F329-003ra,36 ge iſt das vil mer lones habe ein iclicher der tugentlichen le=
F329-003ra,37 bet vnd dorczu prediget vnd auch leret denn der do wirket gute werk vnd dorczu ſweiget wirke ich
gute werk vnd ſwey=
F329-003ra,38 ge dobei ſo bin mir alleine vnd nymant anders nvͤcze Sey aber das ſache das ich dorczu predige ſo

werde ich nvͤcze mir vnd aller meniclich wenn di heiligen lerer intugentlichem glanſte yres reinen lebens ſich wol gleichen
moͤge den ewy=
F329-003ra,39 gen lichten ſternen xxv Dy heiligen prediger ſint ein licht czu lewchten aller werlde wenn ir heilige
lere Der lewte herczē di von ſvͤnden vorvinſtert ſein mit dem warhaftigen lichte Des almechtigen gotes durch ſcheinen
vnd erlevchten Auch ſint ſy ein wol geſmaches ſalcz czu bereiten des gotes wort czu ſuͤzſer ſpeýſe den glawbigē ſelen mit
wol richenden wuͤr=
F329-003ra,40 czen tugentlicher werk Eyn iclicher gelerter man iſt pfli=

